
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 3-Ի N 674 ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը

Հայաստանի Հանրապետության կառավարության 2002 թվականի հունիսի 3-ի «Պետական տուրքի մասին» Հայաստանի Հանրապետության օրենքի կիրարկումն ապահովող միջոցառումների մասին» N 674 որոշման 1-ին կետով սահմանված Ձև N1-ով, Ձև N2-ով և Ձև N3-ով Հայաստանի Հանրապետության կառավարությանն առընթեր պետական եկամուտների կոմիտեին ներկայացվող տեղեկությունների (յուրաքանչյուր ամսվա ընթացքում տրված լիցենզիաների և թույլտվությունների մասին տեղեկություններ, գործող լիցենզիաների և թույլտվությունների մասով հաշվետու ժամանակահատվածի ընթացքում գործողության ժամկետի երկարաձգման, վերաձևակերպման, գործողության կասեցման և դադարեցման մասին տեղեկություններ) աղյուսակներում «Գործունեության տեսակը» սյունակներում գործունեության տեսակներից վերաբերող տվյալներից լրացվում են միայն «Պետական տուրքի մասին» Հայաստանի Հանրապետության օրենքով սահմանված պետական տուրքերին համապատասխանող գործունեության տեսակների անվանումները:

2. Ընթացիկ իրավիճակը և խնդիրները

Հայաստանի Հանրապետռության կառավարության 2002 թվականի հունիսի 3-ի «Պետական տուրքի մասին» Հայաստանի Հանրապետության օրենքի կիրարկումն ապահովող միջոցառումների մասին» N 674 որոշման 1-ին կետով սահմանված Ձև N1-ով, Ձև N2-ով Ձև N3-ով Հայաստանի Հանրապետության կառավարությանն առընթեր պետական եկամուտների կոմիտեին ներկայացվող տեղեկությունների (յուրաքանչյուր ամսվա ընթացքում տրված լիցենզիաների և թույլտվությունների մասին տեղեկություններ, գործող լիցենզիաների և թույլտվությունների մասով հաշվետու ժամանակահատվածի ընթացքում գործողության ժամկետի երկարաձգման, վերաձևակերպման, գործողության կասեցման և դադարեցման մասին տեղեկություններ) աղյուսակներում «Գործունեության տեսակը» սյունակներում լրացվում են գործունեության տեսակները` «Պետական տուրքի մասին» Հայաստանի Հանրապետության օրենքով սահմանված պետական տուրքերին համապատասխանող գործունեության տեսակների անվանումները:

Ստացված տեղեկությունների ձևաչափը ներկայումս ենթակա չէ ավտոմատ մշակման և ամբողջովին իրականացվում է մարդկային գործոնի կիրառմամբ, որը բավականին բարդ և աշխատատար գործընթաց է, ինչպես նաև մեծ է սխալանքի հավանականությունը:

Խնդրի լուծման նպատակով նախագծով առաջարկվում է դասակարգել գործունեության տեսակները` ըստ «Պետական տուրքի մասին» Հայաստանի Հանրապետության օրենքով սահմանված համարակալման։ Նոր ձևաչափով ամսական տեղեկությունների տրամադրումը լիազորված մարմինների կողմից նախատեսվում է իրականացնել 2013 թվականի հոկտեմբերի 1-ից սկսած, իսկ 2013 թվականի հոկտեմբերի 1-ի դրությամբ իրենց կողմից տրված գործող լիցենզիաների և թույլտվությունների մասին նոր ձևաչափով տեղեկությունների միանվագ տրամադրումը նախատեսվում է ավարտել մինչև 2013 թվականի նոյեմբերի 1-ը:
3. Տվյալ բնագավառում իրականացվող քաղաքականությունը

Նկատի ունենալով այն կարևոր հանգամանքը, որ Հայաստանի Հանրապետությունում մոտ ժամանակներս նախատեսվում է ստեղծել էլեկտրոնային կառավարման միասնական համակարգ, մեր կողմից լիցենզավորվող գործունեությունների դասակարգման  գործընթացում հիմք է ընդունվել «Պետական տուրքի մասին» ՀՀ օրենքով սահմանված համարակալումը, որը հետագայում հնարավորություն կստեղծի հարկային մարմիններում պետական տուրքի անձնական հաշվի քարտի վարման ավտոմատ համակարգի ներդրմանը։

4. Դասակարգման նպատակը և բնույթը
Նախագծի կարգավորման նպատակն է` ապահովել Հայաստանի Հանրապետության կառավարությանն առընթեր պետական եկամուտների կոմիտե տրամադրվող` գործունեության տեսակների անվանումները ներառող տեղեկությունների ավտոմատ մշակումը և իրացումը` ներդնելով գործունեության տեսակների դասակարգման համակարգ` «Պետական տուրքի մասին» Հայաստանի Հանրապետության օրենքով սահմանված համարակալմանը համապատասխան:

5. Նախագծերի մշակման գործընթացում ներգրավված ինստիտուտները և անձիք


Նախագիծը մշակվել է ՀՀ կառավարությանն առընթեր պետական եկամուտների կոմիտեի կողմից:
6. Ակնկալվող արդյունքը
Նախագծի ընդունմանբ ակնկալվում է, որ հնարավորություն է ընձեռնվելու Հայաստանի Հանրապետության կառավարության 2002 թվականի հունիսի 3-ի «Պետական տուրքի մասին» Հայաստանի Հանրապետության օրենքի կիրարկումն ապահովող միջոցառումների մասին» N 674 որոշման 1-ին կետով սահմանված Ձև N1-ով, Ձև N2-ով և Ձև N3-ով Հայաստանի Հանրապետության կառավարությանն առընթեր պետական եկամուտների կոմիտեին ներկայացվող տեղեկությունների (յուրաքանչյուր ամսվա ընթացքում տրված լիցենզիաների և թույլտվությունների մասին տեղեկություններ, գործող լիցենզիաների և թույլտվությունների մասով հաշվետու ժամանակահատվածի ընթացքում գործողության ժամկետի երկարաձգման, վերաձևակերպման, գործողության կասեցման և դադարեցման մասին տեղեկություններ) ավտոմատ մշակումը և իրացումը:
